
ZABALGUNEKO MERKATUKO JAIOTZA LEHIAKETA 

2026eko Eguberriak 

 

Testuingurua 

Zabalguneko Merkatuko Jaiotza Lehiaketaren II. edizioa aurkezten dugu. Lehiaketa 

hau etxeko txikiei eta gazteei zuzenduta dago, eta haren helburua da Eguberrietako 

espiritua indartzea eta elkarbizitza sustatzea, Eguberrien inguruko era askotako 

irudikapenen eta adierazpen artistikoen bidez.  

Ekimen horren bidez 1.000 € baino gehiago banatuko dira sarietan: Zabalguneko 

merkatuan erosketak ordaintzeko izanen da diru hori, eta balio izanen du Merkatua 

familia guztiei gerturatzeko. 

 

 

OINARRIAK 

 

LEHENA.- Xedea. 

Oinarri hauen xedea da Zabalguneko Merkatuko Jaiotza Lehiaketaren bigarren 

edizioan parte hartzeko baldintzak arautzea, interesa duen orok modu aktiboan parte har 

dezala sustatzeko asmoz. Lehiaketa 2025eko Eguberrietan izanen da. 

 

BIGARRENA.- Parte-hartzaileak 

0 eta 18 urte bitarteko haur guztiek (biak barne) hartu ahal izanen dute parte, bai 

banaka bai taldeka. 

Jaiotza bakarra inskribatu ahal izanen da parte-hartzaile edo talde bakoitzeko. 

 

HIRUGARRENA.- Baldintzak 

Lehiakide edo talde bakoitzak Eguberrietako bere irudikapena aurkeztu ahal izanen du 

lehiaketara, baldintza hauek betetzen baditu: 

1. Gaiak  

• Eguberriekin lotuta egon behar du, berdin dio zehazki zerekin:  Olentzero, 

Mari Domingi, Jaiotza, Errege Magoak, Bizarzuri edo beste zerbait. 

2. Materialak 

• Parte-hartzaile bakoitzak erabakiko du zer material eta elementu behar dituen 

irudikapena egiteko.  Balioa emanen zaio ingurumena errespetatzen duten 

materialak erabiltzeari. 

3. Formatua:  

• Nahitaezkoa izanen da Eguberrietako irudikapena egurrezko kaxa baten 

barruan. Parte-hartzaileei eman eginen zaie kaxa hori: Zabalguneko 

merkatuan har dezakete, izena eman ondoren.  

4. Azalpena: 

• Azalpen labur bat entregatu beharko da, 4-5 lerrokoa, zeinetan laburbilduko 

baita zergatik hautatu den Eguberrietako irudikapen hori egitea eta nola egin 

duten. 

 

LAUGARRENA.- Izena ematea 

Lehiaketa honetan parte hartu nahi dutenek e-mail bidez eman dezakete izena 

(comiruna@comiruna.com), baita telefonoz hots eginda (630 969 025) edo aurrez 

aurre ere Comiruñak Zabalguneko merkatuan duen bulegoan, astelehenetik 

ostiralera 08:30etik 14:30era (Amaia k. 15, merkatu barruan). 

Parte-hartzaileek informazio hau eman beharko dute, parte hartzeko moduaren arabera: 

1. Banaka: 

• Izen-abizenak. 

• Adina. 

• Zer kategoriatara aurkezten den. 

• Harremanetarako telefonoa. 

2. Taldean: 

• Taldearen izena. 

• Parte-hartzaileen zerrenda eta bakoitzaren adina. 

• Zer kategoriatara aurkezten diren. 

• Harremanetarako telefonoa. 

 

BOSGARRENA.- Kategoriak eta sariak 

Sarien 3 kategoria izanen dira, parte-hartzaileen adinaren arabera, eta kategoria berean 

berdin lehiatuko dira banaka zein taldean aurkeztu direnak: 

1. A kategoria (0 - 10 urte): 

• Lehen saria: ehun eta berrogeita hamar euro (150,00 €). 

• Bigarren saria: ehun euro (100,00 €). 

• Hirugarren saria: berrogeita hamar euro (50,00 €). 

2. B kategoria (11 - 14 urte): 

• Lehen saria: ehun eta berrogeita hamar euro (150,00 €). 

• Bigarren saria: ehun euro (100,00 €). 

• Hirugarren saria: berrogeita hamar euro (50,00 €). 

 

3. C kategoria (15 - 18 urte): 

• Lehen saria: berrehun euro (200,00 €). 

• Bigarren saria: ehun eta berrogeita hamar euro (150,00 €). 

• Hirugarren saria: ehun euro (100,00 €). 

 

SEIGARRENA.- Parte hartzeko epea 

Parte hartzeko epea azaroaren 9an, astelehena, hasiko da 08:30ean, eta abenduaren 

16an, astelehena, amaituko da 14:30ean. Hori izanen da irudikapen guztiak 

Comiruñak Zabalguneko merkatuan duen bulegoan aurkezteko azken eguna. 

 

ZAZPIGARRENA.- Hautatzeko irizpideak  

Abenduaren 17an, osteguna, irabazleak hautatuko dira, honako hauen arabera: 

1. Epaimahaia: Zabalguneko Merkatuko Merkatarien Elkarteko bi ordezkari eta 

Comiruñako beste bi. 

2. Puntuazioa: Gehienez ere 10 puntu emanen zaizkio irudikapen bakoitzari, 

irizpide hauen arabera. 

• Orijinaltasuna (4 puntu): hautatutako gaia (2 puntu) eta irudikatutako 

eszenak (2 puntu). 

• Nola eraiki den (4 puntu): muntatzean erabilitako materialak eta elementuak 

(2 puntu), akaberen xehetasunak (2 puntu). 

• Aurkezpena (2 puntu): egileek edo taldeek emandako azalpena balioetsiko 

da. 

Epaimahaikideek ikusten baldin badute proposamen batek ez duela lehiaketaren 

helburua asmo onez betetzen edo litekeena dela norbaiti iraingarri suertatzea, 

Eguberrietako espiritua indartu eta edozein motatako elkarbizitza sustatu beharrean, 

proposamen hori lehiaketatik kanpo utzi ahal izanen dute berariaz. 

ZORTZIGARRENA.-  Nork irabazi duen jakinaraztea 

Abenduaren 18an, ostirala, jakinaraziko zaie kategoria bakoitzeko irabazleei zer sari 

irabazi duten, eta horretarako, parte-hartzaileek edo taldeek harremanetarako eman 

duten telefonora deituko zaie.  Ez badu inork erantzuten, hurrengo bi lanegunetan ere 

deitzen saiatuko gara, eta epe horretan ez badugu kontaktatzea lortzen, saria eman gabe 

geratuko da. 

 

BEDERATZIGARRENA.- Sariak trukatzea 

Sari guztiak merkatuan erosketak egiteko izanen dira.  

Kategoria bakoitzeko irabazleek merkatuko edozein saltokitan egin beharko 

dituzte Eguberrietako erosketak, 2026eko abenduaren 21tik hasi eta 2027ko 

urtarrilaren 6ra bitartean: irabazleak bere poltsikotik jarri beharko du sariaren 

zenbatekoa, eta erositakoen tiketak gorde beharko ditu.   

Behin egindako erosketekin sariaren zenbatekora iritsi denean, Beroiz ahizpen 

fruta- eta barazki-dendan (merkatuaren erdialdean dago) aurkeztu beharko ditu 

tiket guztiak, merkataritza-ordutegian, eta momentuan bertan emanen diote 

dagokion dirua. 

Saria ez bada 2027ko urtarrilaren 6a baino lehen trukatzen, edo 2026eko abenduaren 

21tik 2027ko urtarrilaren 6ra arteko epetik kanpo egindako erosketen tiketak aurkezten 

badira, ez da ezer ordainduko. 

 

HAMARGARRENA.- Erakusketa 

Kategoria bakoitzeko irabazle guztien irudikapenak Zabalguneko merkatuan jarriko dira 

ikusgai abenduaren 17tik, osteguna, 2027ko urtarrilaren 6ra arte. 

 

HAMAIKAGARRENA.- Irudi-eskubideak eta datuen babesa 

Parte-hartzaileek lehiaketan emandako datuak datu pertsonalak babesteko indarreko 

legeekin bat erabiliko dira: Europako Parlamentuaren (UE) 2016/679 Erregelamendua, 

2016ko apirilaren 27koa; Datuak Babesteko Erregelamendu Orokorra (DBEO), eta 

apirilaren 5eko 3/2018 Lege Organikoa, Datu Pertsonalak Babesteari eta Eskubide 

Digitalak Bermatzeari buruzkoa. Lehiaketa honetan parte hartzeak esan nahi du 

automatikoki baimena eta eskubideak ematen direla aurkeztutako lanen grabazioak eta 

bideoak, eta irabazleen informazio pertsonala edozein bide, formatu edo euskarri 

(Internet eta sare sozialak barne) erabiliz erreproduzitzeko, banatzeko, jendaurrean 

hedatzeko, jendearen esku jartzeko, eraldatzeko, ustiatzeko eta publizitaterako eta 

irabazi asmorik gabe erabiltzeko.  

 

 

mailto:comiruna@comiruna.com


           
         
        Comiruña   
                                                 Comercios Minoristas de Pamplona, S.A. 

 

 

Amaia k. 15, merkatu barruan 

31004, Iruña. 

IFKa: A-31100837 

T. 630 969 025 

M. comiruna@comiruna.com  
 

 

HAMABIGARRENA.- Publizitatea 

Interesa duen orok eskura izanen ditu egitasmo honen nondik norakoak Comiruña 

SAren bulegoan (Amaia k. 15, merkatu barnean) eta Zabalguneko Merkatuaren 

webguneko albisteen atalean: www.mercadodelensanche.com. 

 

HAMAHIRUGARRENA.- Oinarriak onartzea eta interpretatzea 

Lehiaketan izena emateak berak esan nahi du guztiz onartzen direla oinarriak, 

zehaztapenak eta baldintzak, eta beraz, onartu egiten dela informazioa jendaurrean 

hedatzea, baita sare sozialetan ere. Parte-hartzaileak ziurtatzen du baduela lehiaketaren 

oinarrien berri, eta guztiz eta berariaz onartzen dituela, bai eta horien inguruan 

argitaratzen den aldaketa oro ere.  

